
REPUBLIKA E SHQIPËRISË
KOMISIONI QENDROR I ZGJEDHJEVE

V E N D I M

PËR DISA SHTESA DHE NDRYSHIME NË UDHËZIMIN NR. 7, DATË 23.03.2009, “PËR DETYRAT E POLICISË SË SHTETIT DHE FORCAVE TË USHTRISË NË ZGJEDHJE” I NDRYSHUAR
Komisioni Qendror i Zgjedhjeve në mbledhjen e datës  21.04.2015, me pjesëmarrjen e:

shqyrtoi çështjen me 

OBJEKT: 
Për disa shtesa dhe ndryshime në Udhëzimin Nr. 7, datë 23.03.2009, “Për detyrat e Policisë së Shtetit dhe Forcave të Ushtrisë në Zgjedhje”,  i ndryshuar.
BAZA LIGJORE:     
Neni 23, pika 1 gërma “a”, pika 2 dhe pika 4, i ligjit Nr.10019, datë 29.12.2008 “Kodi Zgjedhor i Republikës së Shqipërisë”.
Komisioni Qendror i Zgjedhjeve pasi shqyrtoi dokumentacionin e paraqitur dhe propozimet e partive politike,

V Ë R E N
Komisioni Qendror i Zgjedhjeve, me qëllim detajimin e detyrave të Policisë së Shtetit dhe Forcave të Ushtrisë për periudhën zgjedhore, të përcaktuara në Kodin Zgjedhor, të ndryshuar, ka miratuar Udhëzimin nr. 7, datë 23.03.2009 “Për detyrat e Policisë së Shtetit dhe Forcave të Ushtrisë në Zgjedhje”, i ndryshuar me vendimin e KQZ-së nr. 176, datë 19.03.2013.

Ky akt normativ i KQZ, i cili në këndvështrim të përcaktimeve të pikës 4 të nenit 23 të Kodit Zgjedhor, të ndryshuar, ka karakter të përhershëm dhe zbatohet si rregull në të gjitha zgjedhjet, rishikohet për shkak të ndryshimit të ligjit apo për shkaqe të tjera që përligjin ndryshimin e tyre.

Konkretisht, si  pjesë integrale e Udhëzimit nr. 7, datë 23.03.2009, është modeli i vendimit që përdor KZAZ-ja për njoftimin e punonjësit të Policisë së Shtetit, në rastin e pranisë në Vendin e Numërimit të Votave  të personave të tjerë përveç atyre të përcaktuar në pikën 1 të nenit 121 të Kodit Zgjedhor, të ndryshuar. Modeli i vendimit, duke  përcaktuar “zgjedhjet për Kuvendin 2009”, si dhe duke mos reflektuar në bazën ligjore të tij ndryshimet e kuadrit ligjor zgjedhor, nuk ka karakter të përhershëm dhe si i tillë nuk mund të përdoret në të gjitha llojet e zgjedhjeve.

Gjithashtu, pika 6 e nenit 6 e Udhëzimit nr. 7, datë 23.03.2009, të ndryshuar, përcakton se “me rivendosjen e rendit në Vendin e Numërimit të Votave, KZAZ-ja me vendim u kërkon forcave të Policisë së Shtetit të largohen”, por akti nuk ka pjesë të tij modelin e vendimit që do të përdoret nga KZAZ-ja për këtë qëllim. KQZ-ja, në ushtrim të kompetencave të saj, për unifikimin e praktikave zgjedhore, përcaktuar në nenin 21, pika 2, të Kodit Zgjedhor, të ndryshuar, duhet të miratojë modelin e vendimit që do të përdorë KZAZ-ja për largimin e forcave të Policisë nga Vendi i Numërimit të Votave. 
Sa më sipër, Udhëzimi i KQZ-së nr. 7, datë 23.03.2009, i ndryshuar, duhet të ndryshohet dhe të  plotësohet me dy modelet e vendimeve që do të përdorë KZAZ-ja për thirrjen dhe largimin e forcave të Policisë së Shtetit nga VNV, kur aty ndodhen persona të paautorizuar, apo rrezikohet rendi.
PËR KËTO ARSYE
Komisioni Qendror i Zgjedhjeve, bazuar në nenin 23, pika 1 gërma “a”, pika 2 dhe pika 4, të ligjit Nr.10019, datë 29.12.2008 “Kodi Zgjedhor i Republikës së Shqipërisë”, i ndryshuar,  
V E N D 0 S I:
1. Në udhëzimin nr.7, datë 23.03.2009 “Për detyrat e Policisë së Shtetit dhe Forcave të Ushtrisë në Zgjedhje”,  i ndryshuar,  neni 6, pika 7, ndryshohet si vijon:

“7. KZAZ-ja merr vendim për kërkimin e ndihmës nga Policia e Shtetit për rivendosjen e rendit në Vendin e Numërimit të Votave, dhe vendim për largimin nga VNV-ja të Policisë së Shtetit”, sipas modeleve bashkëngjitur këtij Udhëzimi”. 
2. Ky vendim hyn nё fuqi menjёherё.

